
የአዲስ አበባ ከተማ አስተዳደር የኢኖቬሽንና ቴክኖሎጂ የአፈፃፀም መመሪያ ቁጥር

___________

የኢኖቬሽንና ቴክኖሎጂ ልማት ቢሮ የአዲስ አበባ ከተማ አስተዳደር ከተማውን የማዘመን

ፍላጎት መነሻ በማድረግ ተቋማት የሚሰጡት አገልግሎቶች ጥራትና ተደራሽነት ሊያፋጥን

የሚያስችል የቴክኖሎጂ ማልማት፣ ማቀብ እና ሽግግር አሰራር ስርዓት መዘርጋት በማስፈለጉ፣

ቢሮው የአዲስ አበባ ከተማ አስተዳደር አስፈጻሚ አካላትን ሥልጣንና ተግባር ለመወሰን

በወጣው አዋጅ ቁጥር 84/2016 አንቀፅ 15 ንዑስ አንቀጽ 2(ሠ) በተሰጠው ስልጣን መሰረት

ይህንን መመሪያ አውጥቷል፡፡

ክፍል አንድ

ጠቅላላ ድንጋጌ

1. አጭር ርዕስ

ይህ መመሪያ “የኢኖቬሽንና ቴክኖሎጂ ልማት ቢሮ ማልማትና ማሸጋገር መመሪያ

ቁጥር _____/2016 “ ተብሎ ሊጠቀስ ይችላል፡፡

2. ትርጓሜ

የቃሉ አግባብ ሌላ ትርጉም የሚያሰጠው ካልሆነ በስተቀር በዚህ መመሪያ ውስጥ ፡-

1) “ቢሮ” የአዲስ አበባ ከተማ አስተዳደር የኢኖቬሽንና ቴክኖሎጂ ልማት ቢሮ

ነው፡፡

2) “ከተማ አስተዳድር” ማለት የአዲስ አበባ ከተማ አስተዳደር ነው፡፡

3) “ቴክኖሎጂ” ግብዓትን በቀላሉ ወደ ምርት ለመቀየር እንዲሁም አገልግሎት

አሰጣጥን ቀልጣፋ ማድረግ የሚያስችል ቁሳዊ፣ እውቀታዊ፣ ሠነዳዊ እና

አደረጃጀታዊ መሣሪያ ነው::

4) "የእሴት ሰንሰለት"፡- በአገልግሎት/ምርት ሥራ ሂደት ከግብዓት አቅርቦት ጀምሮ

እስከ ግብይት/እስከ ተጠቃሚዎች ስርጸት ድረስ ያለው ትስስር እና በሂደቱ

ያለው የቀጥተኛ እና ደጋፊ ተዋንያኖችን አስተዋጽኦ ነው፡፡

5) "የእሴት ሰንሰለት ትንተና"፡- የቴክኖሎጂው /አገልግሎት ሂደት

ከግብዓት/አገልግሎት አቅርቦት፣ እስከ ተጠቃሚው ድረስ ባለው ሂደት መረጃ

በማጥናትና በመተንተን በእሴት ሰንሰለቱ የሚታይ ክፍተት የሚሞላበት፤

የአደረጃጀት እና አሠራር ማነቆ የሚፈታበት አማራጭ የሚያስገኘው ፋይዳ

ትንተና ነው፡፡

6) "የአዋጭነት ትንተና"፡- በዕሴት ሠንሠለት ትንተና የተለየ የቴክኖሎጂ፣

የአሠራርና አደረጃጀት አማራጭ ከአገልግሎት ማሳለጥና፣ ከምርት ጥራት፣

ጉልበት አጠቃቀምና ከወጪ አንፃር በመገምገም የቀረበ የውሳኔ ምክረ-ሃሳብ ነው::

7) "ንድፍ" አንድን ቴክኖሎጂ በወጥነት ደረጃውን ጠብቆ እንዲባዛ ለማገዝ

የቴክኖሎጂ ልኬትና ምስል፣ የአመራረት/የአገልግሎት ሂደት እና የሚያስፈልጉ

ግብዓቶችን ዝርዝር የያዘ ሠነድ ነው።

8) "ቴክኖሎጂ ማቀብ" አንድን የተመረጠ ቴክኖሎጂ በብቃትና በዘላቂነት ደረጃውን

ጠብቆ ለማሸጋገር አገልግሎት አሰጣጥ ከጥራት›፣ ከዋጋ፡ ከሚሰጠው አገልግሎት

አንጻር የቴክኖሎጂውን ንድፍና ናሙና በማዘጋጀት ፈትሾ የማጠናቀቅ ሥራ

ነው::

9) "ቴክኖሎጂ ማሸጋገር" አንድን የታቀበ ቴክኖሎጂ ተጠቃሚዎች ወይ ተገልጋዮች

በመለየትና በማብቃት ከቴክኖሎጂ አፍላቂ ወደ ተጠቃሚው የማስተላለፍ ሂደት

ነው።

10) “ቁሳዊ ቴክኖሎጂ’’ ቁስን ያካተቱ ግብዓቶችን ወደ (ቴክኖሎጂ ውጤቶች)

መለወጥ የሚያስችሉ ሂዴቶች፤ ወይ የተለያዩ መሳሪያዎች ናቸው፡፡

11) “ዕውቀታዊ ቴክኖሎጂ’’ ሰውን ያካተቱ ግብዓቶችን ወደ ውጤቶች (ሲስተሞች፡

አፕሊኬሽኖች፣ፕላትፎርሞች፣ ሶፍትዌሮች፣ የኢንፎርሜሽን ቴክኖሎጂ

የምርምር ውጤቶች) ማሻሻል የሚያስችሉ ዕውቀት፣ ክህሎት፣ ፈጠራና

ሙያዎችን የሚያካትት ነው፡፡

12) “ሠነዳዊ ቴክኖሎጂ’’ መዝገብን ያካተተ ግብዓቶችን ወደ ውጤቶች መለወጥ

የሚያስችሉ ሰነዳዊ ማስረጃዎች፣ ደረጃዎች፣የንድፍ ዝርዝሮች፣ የአሰራር፣

የአገጣጠምና የጥገና ማንዋሎች ናቸው፡፡

13) “አደረጃጀታዊ ቴክኖሎጂ’’ ተቋምን ያካተተ ግብዓቶች ወደ ውጤቶች መለወጥ

የሚችሉበት ቦታ፣የአደረጃጀት ማዕቀፎች፣ዘዴዎች፣ቴክኒኮች፣ግንኙነቶችና

ልምዶች ናቸው፡፡

14) “ቴክኖሎጂ ማቀብ” ማለት በቴክኖሎጂ የአዋጭነት ትንተና አሰራር መሰረት

ለመቀዳት የተመረጠን ቴክኖሎጂ ደረጃውን የጠበቀ ንድፍ ወይም የአሰራር

ሂደት ናሙና በማዘጋጀት ፈትሾ ለሽግግር የማብቃት ተግባር ነው።

15) “ተቋማት” በቴክኖሎጂ ጥናትና ምርምር ተግባራዊነታቸው፡ ጥራታቸው፡

አዋጭነታቸው ተረጋግጠውና በሚሸጋገረው ቴክኖሎጂ ላይ ስልጠና በመውሰድ

ቴክኖሎጂውን በብዛትና በጥራት ተጠቅመው አገልግሎቶቻቸውን ለማዘመን

የሚፈልጉ በከተማ አስተዳደሩ ውስጥ ያሉት የመንግስት ተቋማት ወይ የግል

ተቋማት ማለት ነው፡፡

16) "ጥራት" አንድ ምርት በተጠቃሚው ተፈላጊ የሆኑና እንዲሟሉ የሚጠበቁ

ልዩ ልዩ መሥፈርቶችን ሙሉ በሙሉ አሟልቶ የመገኘት ብቃት ነው።

17) “ሀገር በቀል እውቀት” ፡- በውስን አካባቢዎች ላይ በኢኮኖሚያዊ፣ ፖለተካዊና

ማህበራዊ ገፅታዎች ዙሪያ ላሉ ክፍተቶች መፍትሄ ይሆን ዘንድ ባህላዊ በሆነ

መንገድ በአንድ ወይም በተወሰኑ ሰዎች የሚመነጭና የሚተገበር እውቀት

ነው፡፡

18) “ባለድርሻ አካላት” ቴክኖሎጂን በመለየት፣ በመምረጥ፣ በማልማት እና

በማሸጋገር ሂደት ውስጥ በቀጥታም ሆነ በተዘዋዋሪ መንገድ ተሳታፊ የሚሆኑ

አካላት፣ መንግስታዊ ወይም መንግስታዊ ያልሆኑ ተቋማት ማለት ነው፡፡

3. ተፈፃሚነት ወሰን

ይህ መመሪያ ቢሮው በከተማ አስተዳደሩ ውስጥ በሚያለማው፣ በሚያሸጋግረው እና

ተግባር ላይ በሚያውለው የኢኖቬሽንና ቴክኖሎጂዎች ተግባራት ላይ ተፈፃሚ ይሆናል፡፡

4. ጠቅላላ ዓላማ

የዚህ መመሪያ ዓላማ ከተማውን የማዛመን ፍላጎትና በከተማ አስተዳደሩ ውስጥ ያሉት

ተቋማት የሚሰጡት አገልግሎቶች ጥራትና ተደራሽነት ሊያፋጥን የሚያስችል የቴክኖሎጂ

ሽግግር አሰራር ስርዓት መዘርጋት ነው፡፡

5. ዝርዝር አላማዎች

ይህ መመሪያ የሚከተሉት ዝርዝር ዓላማዎች አሉት

1) በከተማ አስተዳደር ስር የሚገኙ የመንግስትና የግል ተቋማት፣ ቴክኖሎጂ አቅራቢና

አምራች ድርጅቶች፣ የከተማዋ ማኅበረሰብ፣ዲፕሎማቶችና ጎብኚዎች ፡የጥናትና

ምርምር ተቋማት የፈጠራ ባለሙያዎች በቴክኖሎጂ ሽግግር ስራ ላይ የላቀ

ተሳትፎና አስተዋጾ እንዲያደርጉ ማድረግ፡

2) በከተማ አስተዳደሩ ተሸጋግረው ውጤታማ የሆኑ የኢንርሜሽን ቴክኖሎጂ

ውጤቶችን የሚታቀቡበት የቴክኖሎጂ ምርምርና ሽግግር ማዕከል እንዲደራጅ

ማድረግ፣

3) በአዲስ አበባ ከተማ አስተዳደር ስር በሚገኙ ማሠልጠኛ ተቋማት እና የቴክኖሎጂ

ምርምርና ሽግግር ስራ እንዲስፋፋ ማስቻል፣

4) በከተማ አስተዳሩ ውስጥ በሚደረገው የቴክኖሎጂ ማልማትና ማሸጋገር ሂደት

የሀብት ብክነትና የቴክኖሎጂ ሽግግር ድግግሞሽ ለማስቀረት ቴክኖሎጂዎች በጥናትና

ምርምር የሚለዩበት፤ የሚመርጡበት፤ የሚለሙበት፤ የሚፈተሹበትና ለግልና

ለመንግስት ተቋማት የሚያሸጋገሩበትን ሁኔታ ወጥና የተማከለ አሰራር እንዲኖር

ማድረግ፣

5) የስማርት ሲቲ የስትራቴጂክ የትኩረት መስኮች መሰረት ያደረገ የቴክኖሎጂ

ምርምርና ሽግግር ስራዎችን በማልማትና በማሸጋገር የመንግስትና የግል ተቋማት

ዲጂታላይዝ በማድረግ አገልግሎቶች ቀልጣፋና ተደራሽ እንዲሆኑ ማድረግ፣

6) መርሆች

የኢኖቬሽንና ቴክኖሎጂ የማልማት፣ የማቀብ ሽግግር ተግባራት የሚከተሉትን

መርሆዎች መሰረት ያደረገ ይሆናል፡-

1) በጥናትና ምርምር ላይ የተመሰረተ፣ ሀብት ቆጣቢ ፣ በተቋማት የቴክኖሎጂ

የማዛመን ፍላጎት የሚመራ፤

2) የተቋማት ውስብስብ ችግሮች በስማርት ሲቲ የትኩርት መስኮች መሰረት በማድረግ

በጥናትና ምርምር አዋጭነታቸው በተረጋገጡ የኢንፎርሜሽን ቴክኖሎጂዎች

የሚፈቱበትና የሚያዘመኑ መሆን ይገባል፡፡

3) በከተማ አስተዳደሩ የቴክኖሎጂ ሽግግር ስራ በግል ተቋማት፣ በትምህርት የጥናትና

ምርምር ተቋማት ጋር በተቀናጀና በጋራ ተሳትፎ የሚተገበርበት አሰራር መሰረት

ይከናወናል፡፡

4) ቴክኖሎጂ የማልማትና የማሸጋገር ሂደቱ ከውጭ ተሞኩሮና ልምድ በመነሳት

የሚሰራና ዘመኑ የደረሰበት ቴክኖሎጂ ደረጃ መሰረት ያደረገ፤ የሀገራችን ነባራዊ

እውነታንና ሀገር በቀል እውቀቶችን ለማዛመን የሚያስችል የቴክሎኖጂ አሰራር

መከተል፤

5) በከተማው የሚከናወነው የቴክኖሎጂ ማልማትና ማሸጋገር ለመረጃ ደህንነትና

ተጠያቂነት የላቀ ትኩረት የሚሰጥ የቴክኖሎጂ ሽግግር ስራ መስራት፤

6) የቴክኖሎጂ ጥናትና ምርምርና ሽግግር ሂደት ቀጣይነት ባለው የአቅም ግንባታና

የቴክኒክ ድጋፍ ላይ የተመሰረተ መሆን አለበት

7) ችግር ፈቺ የሆነ ውጤታማና አዋጭ ቴክኖሎጂ ማልማትና ማሸጋገር ላይ የላቀ

ስራ ለሰሩ ተቋማትና ግልሰቦች እውቅና መስጠትና ማበረታታት፤

ክፍል ሁለት

የቴክኖሎጂ ሽግግር ምንነት፣ ሽግግር ማዕቀፍና የአሰራር ስርዓት

7) የቴክኖሎጂ ሽግግር ምንነት

ሀ. ለምተው የሚሸጋገሩ ቴክኖሎጂዎች፡-

1) በሌላ አካባቢ ውጤታማነቱ ተረጋግጦ የተገኘውን የኢኖቬሽንና ቴክኖሎጂ

የምርምር ውጤቶች (አፕሊኬሽኖች፣ሲስተሞች፣ ፕላትፎርሞችና ሰፍትዌሮች)

የቴክኖሎጂ ክፍተት ወዳለባቸው ተቋማት በመውሰድ በአግባቡ በማስረዳትና

ተስማሚ አድርጎ በማላመድ ማሸጋገርን፣

2) ከከተማው ነባራዊ ሁኔታ ጋር የተዛመዱ ሆኖ የነዋሪውን አኗኗር ማዛመን

እና የተቋማት አገልግሎቶችን በጥራት ተደራሽ እንዲሆኑ ማድረግን፤

3) የስማርት ሲቲ ስትራቴጂክ እቅድ በሚያሳካ እና በ6ቱ የስማርት ሲቲ የልማት

መስኮችን ላይ መሰረት ባደረገ መልኩና በተቀናጀ አሰራር ማከናወንን፣

4) በከተማው የሚከናወነው የኢኖቬሽንና ቴክኖሎጂ ልማት ስራዎች ሀገር በቀል

የማህበረሰብ እውቀቶችን ትኩረት የሚያደርጉበትና የማህበረሰብን እሴቶች

የሚያሳድጉ እንዲሆኑ፤

5) የአገር ውስጥ እምቅ የተፈጥሮና የሰው ሀብት መጠቀም በሚያስችል መልኩ

እንዲከናወን፤ያለመ ነው፡፡

8) የኢንፎርሜሽን ቴክኖሎጂ ሽግግር ማዕቀፍ

1) ለምተው የሚሸጋገሩ ቴክሎጂዎች አዋጭነታቸውና ችግር ፈቺነታቸው በጥናትና

ምርምር ተረጋግጠው የሚለሙና የሚሸጋገሩበት፣ ከተሸጋገሩም በኋላ ቀጣይነት

ያለው የቴክኖሎጂ ሽግግር ድጋፍ መስጠትን የሚያጠቃልል፤

2) ጥራቱና ደህንነቱ የተጠበቀ፣ ቴክኖሎጂ ማልማትና ማሸጋገር ላይ መሰረት

ያደረገ፤

3) ለስማርት ሲቲ ስትራቴጂክ ፕላን ማሳካት ትኩረት የሚሰጥና ተቋማትን

ዲጂታላይዝ በማድረግ የሚሰጡት አገልግሎት ጥራትና ተደራሽነት ማሳደግ

ላይ ያተኮረ፤

4) በንዑስ አንቀጽ 1 - 3 የተመለከቱት ማዕከቀፎች እንደተጠበቀ ሆኖ የሚከተሉት

አሰራሮችን የተከተለ ይሆናል፡-

ሀ. በጥናትና ምርምር አዋጭነቱ የተለየ የቴክኖሎጂ ልማት፤

ለ. ቴክኖሎጂ ማቀብ፤

ሐ. ቴክኖሎጂ ክምችት፤

መ. ሙያዊ ስልጠና መስጠት፣ ቴክኖሎጂ ማሸጋገር፣ ማላመድ ፤

ሠ. ቀጣይነት ያለው ክትትል ድጋፍ የሚይዝ፡፡

5) የግሉን ዘርፍ አቅምን በማቀናጀትና የምርምር ተቋማት ሚና በማሳደግ

ቴክኖሎጂዎችን የመቅዳት፣ የማቀብ፣ ናሙናዎችን የማዘጋጀት፣ የመፈተሸ፣

የማሸጋገር ስራን ፣

6) በቴክኖሎጂ ማልማትና ማሸጋገር ላይ የተሰማሩና የፈጠራ ችሎታቸውን

በመጠቀም በተመጣጣኝ ወጪ ቴክኖሎጂዎችን አልምተው ወይም አሻሽለው

የሚያቀርቡ ተቋማት/ግለሰቦች የሚበረታቱበት ስርአት የመዘርጋትንና፡

7) የቴክኖሎጂ ማልማትና ማሸጋገር ስራው ድግግሞሽና ከፍተኛ የሀብት ብክነት

ለማስቀረት በሚያስችል መልኩ በኢኖቬሽንና ቴክኖሎጂ ልማት ቢሮ አማካኝነት

የሚመራ ይሆናል፡፡

9) የቴክኖሎጂ ሽግግር አሰራር ስርዓት
1) የቴክኖሎጂ ጥናትና ምርምር በእቅድ፤ በእውቀት እና በውስጥ አቅምና

ከፍተኛ ልምድና አቅም ባላቸው የምርምርና የግል ተቋማት የሚሰራ፤

2) የሚሰሩ ቴክኖሎጂዎችና ጥናትና ምርምሮች የከተማውን ውስብስብ ችግርና

የመልካም አስተዳደር ችግር መቅረፍ ላይ ያተኮሩ፤ እና

3) ለምተው የሚሸጋገሩ ቴክኖሎጂዎች አራቱንም የቴክኖሎጂ አይነቶች (ቁሳዊ

ወይም እውቀታዊ ወይም ሰነዳዊ ወይም ድርጊታዊ) ያካተቱ፤መሆን

ይገባቸዋል፡፡

10) የኢኖቬሽንና ቴክኖሎጂ ጥናትና ምርምርና ሽግግር አቅም ግንባታ

የቢሮው የኢኖቬሽንና ቴክኖሎጂ ጥናትና ምርምር ሽግግር አቅም ግንባታ ቡደን

የሚከተሉትን ተግባራት ይፈፅማል፡-

1) የታቀበ ቴክኖሎጂ ፈላጊና ተጠቃሚ ተቋማት በቴክኖሎጂ ሽግግር ሂደት

ዙርያ ያለውን የስልጠና ፍላጎት ይለያል፤

2) የኢኖቬሽንና ቴክኖሎጂ ሽግግር ትግበራት ክፍተት መሙላት የሚያስችል

የስልጠና ማእቀፍ እንዲቀረጽ ይደረጋል፤

3) ስኬታማ የቴክኖሎጂ ሽግግር ስራ መስራት የሚያስችል አቅም ግንባታና

ስልጠና የመለየት ስራ ይሰራል፣

4) የለሙና የተሸጋገሩ ቴክኖሎጂ ለመጠቀም የሚያስችል ሥልጠና

ፕሮግራሞችን በመቅረጽ በተቋማት ውስጥ ቴክኖሎጂ መጠቀም የሚችል

የሰው ሃው ሃይል እንዲፈሩ ይደረጋል፡፡

5) በተቋሙ ወይም በከተማ አስተዳደሩ የኢኖቬሽንና ቴክኖሎጂ ሽግግር

ያከናውኗል፣ ያመቻቻል

ክፍል ሦስት

ቴክኖሎጂ ማልማት፣ ማቀብ እና የማሸጋገር ሥርዓት

11) የቴክኖሎጂ ልማት

የቴክኖሎጂ ልማት የሚከተለውን ሂደት በተከተለ መልኩ የሚለማ ይሆናል፡-

1) ስማርቲ ሲቲ የትኩረት መስክ መሰረት በማድረግ የተቋማት የቴክኖሎጂ ፍላጎት

የሚለይበት የዳሰሳ ጥናት በመስራት፤

2) በዳሰሳ ጥናት የተለየውን የተቋማት ቴክኖሎጂ የመልማት ፍላጎት በአግባቡ

የመተንተን ስራ እንዲሰራ በማድረግ፤

3) የቴክኖሎጂዎች ፍላጎት ከተጠናላቸው ተቋማት ጋር በመሆን የአዋጭነት ጥናቱ

የጋራ በማድረግ ቅድሚያ መልማት ያለባቸውን ቴክኖሎጂዎች የመለየት እና

የማጽደቅ ስራ በጋራ በመስራት፤ እና

4) ቴክኖሎጂ ከማልማታቸው በፊት የተለዩት ቴክኖሎጂዎች ከስማርት ሲቲ

ስትራቴጂክ እቅድ አንጻር ተገቢነታቸውን መረጋገጥ አለባቸው፡፡

12) በእሴት ሰንሰለት የተደገፈ የቴክኖሎጂ ልማት

የእሴት ሰንሰለት ጥናት መሰረት ያደረገ የቴክኖሎጂ ልማት የሚከተለውን ሂደት በተከተለ

መልኩ የሚለማ ይሆናል፡-

1) ጥናቱ በስማርቲ ሲቲ ዘርፍ ተለይቶ የቀረበ ሆኖ የጥናቱ ማመልከቻ የቴክኖሎጂ

ፍላጎትና አዋጭነት መሰረት ያደረገ መሆን አለበት፣

2) የአንድ ተቋም አገልግሎት አሰጣጥ ወይ ቴክኖሎጂ ነባራዊ እውነታ (AS IS)

ከሌላ የአገር ውስጥ ወይ የውጭ አገር ተቋም የተሻለ ተሞኩሮ (Bench mark)

በማነጻጸርና በተሟላ መልኩ ክፍተት የሚያሳይ መሆን፣

3) ጥናቱ (የእውቀት፣ የአሰራር፣ የቴክኖሎጂ፣ የአደረጃጀት ክፍተት (gap analysis)

በማነጻጸር ችግር ፈቺ ቴክኖሎጂን መለየት የሚያስችል መሆን አለበት፤

4) በእሴት ሰንሰለት የተለዩ ቴክሎጂዎች(ሲስተሞች፡ አፕሊኬሽኖች፡ የIOT)

የጥናትና ምርምር ውጤቶች የአዋጭነት ትንተና የተሰራላቸው እና

5) ቴክኖሎጂ ከመልማታቸው በፊት ቅድሚያ ተሰጥቷቸው ማልማት የሚገባቸው

ቴክሎጂዎች ከተቋማት ጋር በመሆን መገምገምና መጽደቅ አለበት፡፡

13) ቴክኖሎጂ ማቀብ

ቢሮው ከባለድርሻ አካላት ጋር በመሆን የሚከተሉትን የቴክኖሎጂ ማቀብ ተግባራትን

ያከናውናል፡-

1) የቴክኖሎጂ ሽግግር እቅድ (planning)

2) የቴክኖሎጂ ልየታ ጥናት( Assessment)



ቴክኖሎጂማልማትና ማሸጋገር መመሪያ Page 10

3) የቴክኖሎጂውን መስሪያ ንድፍ (system design)፤

4) የቴክኖሎጂው የአሰራር ትንተና (operational manual)፤

5) የቴክኖሎጂውን ሲስተም ናሙና አመራረጥ፤

6) የለማ እንፎርሜሽን ቴክኖሎጂ አጠቃቀም፡ ኢንስታለሽንና፡ የአሰራር

ሂደት ማንዋል፤

7) የተዘጋጀውን የኢንፎርሜሽን ቴክኖሎጂ ናሙና ፈትሾ በማጠናቀቅ

ቴክኖሎጂውን ለሽግግር ዝግጁ ማድረግ፤

8) የለሙ ቴክኖሎጂዎችን (ሲስተሞች፡ ፕለትፎርሞች፡ የአወቶሜሽን ዲዛይኖች

የIOT የምርምር ውጤቶች) በመረጃ ቋት መያዝ ፡፡

14) ቴክኖሎጂ ማሸጋገር

የቴክኖሎጂ ሽግግር ተግባራት የሚከተሉትን ያጠቃልላል፡-

1. የሚለሙ ቴክኖሎጂዎች ጥራታቸውና ተገቢነታቸው የሚረጋገጥበት ስታንደርድ
መዘጋጀት፤

2. የለሙቱን ቴክኖሎጂዎች ከተዘጋጀው የቴክኖሎጂ ፍተሻ መስፈርት አንጻር
የተግባራዊነት ፍተሻ ማለፋቸውን ማረጋገጥ፤

3. የሚሸጋገሩ ቴክሎጂዎች ከእሴት ሰንሰለትና እና በቴክኖሎጂ ፍላጎት ዳሰሳ ጥናት
ተለይተው እንዲሆኑ ማድረግ፣

4. የቴክኖሎጂው (ሲስተም፡ አፕሊኬሽኖች፡ ዌብሳይቶች፡ ሶፍትዌሮች) ዋጋ አወጣጥ
ግመታ የፋይናንስ አሰራር በተከተለ መልኩ እንዲወጣ ማድረግ፤

5. የለማውን ቴክኖሎጂ ስም፣ ዓይነት፣ ጠቀሜታ፣ የእሴት ሰንሰለት ትንተና
አዋጭነት ፣የተሟላ ንድፍ ፣ፍሬምወርክ፣ ሲስተም ዲዛይመን የያዘ ሰነድ
መዘጋጀት አለበት ፡፡

6. በተዘጋጀው ንድፍ መሰረት አገልግሎቱን በጥራትና በፍጥነት መስጠት
የሚያስችል የቴክኖሎጂ ናሙና መዘጋጀቱ ማረጋገጥ፤

7. በተጠቃሚዎች ደረጃ የናሙና ፍተሻ ማከናወኑና ጥራቱና ተገቢነቱ ከተዘጋጀው
ስታንዳርድና ከስማርት ስቲ ፕሮግራሞች አንጻር መፈተሽ አለበት፤

8. ጥራቱና ተገቢነቱ የተረጋገጠ ፋንክሽናል የሆነ ቴክኖሎጂ የማስተዋወቅ ስራ
መሰራት አለበት፡፡

9. ቴክኖሎጂ የሚሸጋገርላቸው ተቋማት መለየትና የስምምነት ሰነድ መፈራረም
የለማውን ቴክኖሎጂ እስከነ ሙሉ ሰነዱ ሊሸጋገርለት ይገባል፡፡

10. የተሸጋገረውን ቴክኖሎጂ የአጠቃቀም፣ የተቋም ውስጥ አቅም ግንባታ ሥልጠና
የመስጠት ቀጣይነት ያለው ድጋፍ የማድረግ ስራ እንዲከናወን ይደረጋል፡፡

ክፍል አራት

የድጋፍና ክትትል፣ ግብረ መልስ እና ማበረታቻ ስርዓት

15) የድጋፍና ክትትል ስርዓት

የቴክኖሎጂ ልማት፣ ማቀብ እና ሽግግር ድጋፍና ክትትል ፡-

1) የቴክኖሎጂ ሽግግር መተግበር የሚያስችል የባለድርሻ አካላት ተሳትፎ ግምት
ውስጥ ያስገባ ዓመታዊ እቅድ፣ ቅንጅታዊ ትግበራና እና የፕሮጄክት
ክትትልና ቁጥጥር አሰራሮች እንዲኖር በማድረግ፣

2) በከተማ አስተዳደሩ የቴክኖሎጂ ማልማትና ማሸጋገር ውጤታማነት
መፈተሽና ማስተካከል የሚያስችል የተቀናጀ ግምገማ በማድረግ፣

3) ቴክኖሎጂ የማልማት የማሸጋገር ውጤታማ ለማድረግ የሚያስችል የተቋም
ውስጥ አቅም ግንባታ፣ ሙያዊ ክትትልና ድጋፍ በማድግ፤ እና

4) ከእቅድ ዝግጅት እስከ ትግበራ ሂደት ያለውን የተቋማት የቴክኖሎጂ
ማልማትና ማሸጋገር አፈፃፀምና ፋይዳ መገምገም የሚያስችል ጥናት
እንዲደረግ ከተማ አቀፍ ክትትልና ድጋፍ ማድረግ፤ የሚፈፀም ይሆናል፡፡

16) ግብረ-መልስ አሰጣጥ

የቴክኖሎጂ ማልማትና ማሸጋገር ሂደትን በተቀናጀና በተሳካ ሁኔታ ለመምራት ከላይ

በተቀመጠው የክትትልና ግምገማ ስርዓት መሰረት በየደረጃው የሚገኙ አስፈጻሚ

አካላት በቅንጀት መሰራቱ፡ በቴክኖሎጂ ማልማትና ሽግግር ሂዴት የተገኙ መልካም

ተሞኩሮዎች ማስቀጠልና የታዩ ክፍተቶች ማስተካከል የሚያስችል ግብረ መልስ

የሚሰጥበት አሰራር እንዲኖር ይደረጋል፡፡

17) የማበረታቻ ሥርዓት

1) የስማርት ሲቲ ስትራቴጂክ ፕላን እንዲሳካ በከተማ አስተዳደሩ ያሉት ተቋማት

አገልግሎቶቻቸው በኢንፎርሜሽን ቴክኖሎጂ እንዲያዘምኑ ተሞኩሮ የመቀመር ፣

የማልማትና ማሸጋገር ሂደትን ውጤታማ እንዲሆን አስፈላጊውን በጀት እንዲመደብ

ይደረጋል፡፡

2) ቢሮው የሚመለከታቸው ባለድርሻ አካላት የቴክኖሎጂ ማልማትና ማሸጋገር

ሂደትን በሚፈለገው ደረጃ ውጤታማ ላደረጉና ተጨባጭ ለውጥ ላስመዘገቡ

ተቋማት እና ተመራማሪዎች፡ የፈጠራ ባለሙያዎች እንዲበረታቱ ይደረጋል፡፡

3) ቢሮው ከግል ሴክተር፣ ከግለሰብ፣ ከቡድን፣ ወይም ከመንግስት ተቋም የላቀ

የቴክኖሎጂ ሽግግርና የምርምር ላበረከቱት ተቋም ወይም ግለሰብ በዓመት

በሚደረገው የቴክኖሎጂ ሽግግርና የምርምር ውጤት ውድድር ላይ እንደአስፈላጊነቱ

የእውቅና ሽልማት ያበረክታል፡፡

ክፍል አምስት

የፈፃሚ አካላት ተግባርና ኃላፊነት

18) የቢሮ ተግባርና ኃላፊነት
ቢሮው የሚከተሉት ተግባርና ሃላፊነት አሉት፡-

1) በአዲስ አበባ ከተማ አስተዳደር ኢኖቬሽንና ቴክኖሎጂ ልማት ቢሮ ያሉ ተቋማት

አገልግሎቶቻቸው በቴክኖሎጂ እንዲዘምኑ ለማድረግና አዲስ አበባ ከተማ

አስተዳደር ከሌሎች አቻ ዓለም አቀፍ ከተሞች ተቀራራቢ የስማር ሲቲ ልማት

እንዲረጋገጥ ለማድረግ ስራውን በበላይነት ይመራል፤

2) በከተማ ደረጃ የቴክኖሎጂ መቅዳትና ማሸጋገር እና ልዕቀት ማዕከል ያቋቁማል፤

3) የቴክኖሎጂ ማዕከሉን ለማበልጸግ ከማሰልጠኛ ከተቋማት ልዩ ልዩ ምርጥ ናሙና

ቴክኖሎጂዎችን ያሰባስባል፤

4) የተዘጋጁ ናሙና ቴክኖሎጂዎች እንዲፈተሹ፣ እንዲተቹ፣አስፈላጊ ማሻሻያዎች

እንዲደረጉ ያመቻቻል ፤ግንዛቤ ያስጨብጣል፤ እንዲባዙ ያደርጋል፤በቴክኖሎጂ

ጥናትና ምርምር ሽግግር ዙሪያ ዎርክሾፖች ያመቻቻል፡፡

5) አስፈላጊ የሆኑትን መረጃዎች፣ ማንዋሎች፣ መመሪያዎች፣ ወዘተ

የሚመለከታቸውን ባለድርሻ አካላት በማሳተፍ ያዘጋጃል፤

6) በተዘጋጁት የአሠራር ማንዋሎችና መመሪያዎች ላይ በየደረጃው ያሉ ፈፃሚዎችን

ያበቃል፤ክትትልና ድጋፍ ይሰጣል፤

7) በቴክኖሎጂ መቅዳትና ማሸገገር የላቀ ውጤት ላስመዘገቡ ተቋማት ስልጠናዎችን

ያመቻቻል፤

8) በከተማ ደረጃ የቴክኖሎጂ ሸግግር መረጃዎችን በመረጃ ቋት በማደራጀት

ለተጠቃሚዎች እንዲደርስ ያደርጋል፤

9) ሀገራዊ ፋይዳቸው የጎላና የናሙና ወጪያቸው ከፍተኛ የሆኑ ቴክኖሎጂዎችን

የመለየት፣ የማከማቸትና የማሸጋገር ስራዎችን መከታተልና መደገፍና ፤

10) የቴክኖሎጂ ልማት ስራን በዓይነት ወይም በገንዘብ ሊረዱ የሚችሉ ሀገር በቀልና

ዓለም አቀፍ የድጋፍ ሰጪ ድርጅቶች እገዛና ድጋፍ እንዲያደርጉ ያስተባብራል፤

11) በከተማ ደረጃ የቴክኖሎጂ ውድድር እና ኤግዚቢሽን በማዘጋጀት ቴክኖሎጂዎችን

ያስተዋውቃል፡፡

19) የቴክኖሎጂ ተጠቃሚ ተቋማት ተግባርና ኃላፊነት

ተጠቃሚ ተቋማት የሚከተሉት ተግባርና ሃላፊነት ይኖራቸዋል፡-

1) በኢኖቬሽንና ቴክኖሎጂ ልማት ቢሮ የሚሰጣቸውን የኢኖቬሽንና ቴክኖሎጂ

የምርምር ውጤቶችን የመጠቀም ሥልጠና የማግኘት፣ የመከታተል፤

በሚፈለገው ደረጃ ቴክኖሎጂውን በብቃት የመጠቀም ስራ ይሰራል፤

2) በውስጥ አቅም የሚለማ ቴክኖሎጂ በጥናት አስደግፎ ለአዲስ አበባ ከተማ

አስተዳደር ኢኖቬሽንና ቴክኖሎጂ ልማት ቢሮ ማሳወቅ ተገቢነቱን እንዲረጋገጥና

አስፈላጊውን ትብብር ድጋፍ እንዲደረግለት ይጠይቃል፤

3) ከቴክኖሎጂ ፍላጎት ደሰሳ ጥናት እስከ ቴክኖሎጂ ሽግግር ባለው ሂደት መረጃ

የመስጠት፡ በቅንጅት የመስራት፡ ሀብት የማጋራት፡ ውጤት የመገምገም እና

ሌሎች ትብብሮች ያደርጋል፡፡

4) ለምቶ የተሸጋገረው የኢንፎርሜሽን ቴክኖሎጂ (ሲስተም እና ፕላትፎርም)

ውጤታማ እንዲሆን አስፈላጊውን ትብብር ያደርጋል፤

5) የለማውን የኢንፎርሜሽን ቴክኖሎጂ ከተሸጋገረ በኋላ ሙሉ በሙሉ ተግባራዊ

እንዲሆን የውስጥ ክትትልና ድጋፍ ያደርጋል፤

6) እንደ አስፈላጊነቱ የተቋም ውስጥ የአጠቃቀም ስልጠና የመስጠት ኃላፊነት

ይወስዳል፤

7) ለምቶ የተሸጋገረ ቴክኖሎጂ የአጠቃቀም የደህንነት የጥራት ችግር ስያጋጥም

ለቢሮ ሪፖርት ያደርጋል፡፡

20) የቴክኖለጂ ሽግግር መስፈርት

1) ቴክኖሎጂዎች ለምተው ከመሸጋገራቸው በፊት የሚከተለው መስፈርት ሟሟላት
አለባቸው፡፡

1= ዝቅተኛ (ከ65% በታች)

2= መካከለኛ (ከ65 –75%)

3= ከፍተኛ (ከ75 – 90%)

4= የላቀ (ከ90 –100%)

2) የቴክኖሎጂ ማወዳደርያ መስፈርት ከዚህ መመሪያ ጋር አባሪ በተደረገው ሰንጠረዥ

1 መሰረት የሚከናውን ይሆናል፡፡

ክፍል ሰባት

ልዩ ልዩ ድንጋጌዎች

21) የቴክኖሎጂ ሽግግር አገልግሎት የወጪ አሸፋፈን

1) በከተማ አስተዳደሩ ያሉት ተቋማት የቴክኖሎጂ ሽግግር ጥቅም በዝርዝር

እንዲረዱ በማድረግ የወጪ መጋራትን በፍቃደኝነት እና በጋራ ስምምነት ላይ

በተመሰረተ እቅድና መርህ እንዲተገብሩ ይደረጋል፡፡

2) ከወጪ መጋራት የሚገኘው ገቢ የቴክኖሎጂ ሽግግር አገልግሎት ግብዓት

ለማሟላትና ልዩ ልዩ አስተዳደራዊ እና ቴክኖሎጂውን ለቀዳውና ላሸጋገረው

አልሚ ማትጊያ ወጪዎችን ለመሸፈን ይውላል ፡፡ ዝርዝር ሀሳቡ በስምምነት

ሰነድ የሚካተት ይሆናል፡፡

22) ጥራትና አዕምሯዊ ንብረት ጥበቃ

1) ለምተው የሚሸጋገሩ የቴክኖሎጂዎች ከሀገር አቀፍ ደረጃዎች እንጻር እየታየ

የሚሰራበት ቅንጅታዊ አሰራር ኢንዲኖር በማድረግ ጠንካራ የአክሪዲቴሽን

የቁጥጥር ስርዓት ይዘረጋል፡፡

2) በግልም ሆነ በተቋም ደረጃ በከተማው የሚከናወኑ አዳዲስ የኢኖቬሽና

የቴክኖሎጂ የምርምር ውጤቶችና የአእምሮአዊ ንብረት ባለቤትነት ማረጋገጫ

እንዲያገኙ ድጋፍ ይደረጋል ፡፡

23) ተጠያቂነት

በዚህ መመሪያ የተገለፁ ግዴታዎችንና መብቶችን ለይቶ አለመፈፀም የህግ ተጠያቂነት

ያስከትላል፡፡ ሁሉም የከተማ አስተዳደሩ ተቋማት ለዚህ መመሪያ አፈፃጸም የመተባበር

ግደታ አለባቸው፡፡

23) ተፈጻሚነት ስለማይኖራቸው ሕጎች

ይህን መመሪያ የሚቃረኑ መመሪያዎች፣ ልማዳዊ አሰራሮች በዚህ መመሪያ

የተሸፈኑ ጉዳዮችን በሚመለከት ተፈጻሚነት አይኖራቸውም፡፡

24) መመሪያን ስለማሻሻል

ይህን መመሪያ ማሻሻል አስፈላጊ ሆኖ በተገኘ ጊዜ ቢሮው ሊያሻሽለው ይችላል፡፡

25) መመሪያው የሚጸናበት ጊዜ

ይህ መመሪያ በቢሮው ከፀደቀበት ከ ቀን 2016 ዓ.ም ጀምሮ የጸና

ይሆናል፡፡

አባሪ 1 የቴክኖሎጂ ማወዳደርያ መስፈርት ሰንጠረዥ

ተ.ቁ መስፈርት
ክብደት

ከ100%

የተሰጠ

ነጥብ

1 ከማህበራዊ ጠቀሜታ አንፃር 20

1.1
የተቋማት አገልግሎት አሰጣጥ የሚያሻሽልና የማ/ሰቡ አኗኗር

የሚያዘምን መሆኑ
10

1.2
ውስብስብ የከተማ አስተዳደር ችግር የሚቀርፍና የስራ ጫና

የሚቀንስ መሆኑ
7

1.3
የአካል ጉዳተኞችንና የሴቶችና አቅመ-ደካሞችን ችግር ፈቺ

መሆኑ
3

ተ.ቁ መስፈርት ክብደት የተሰጠ

2 ከኢኮኖሚያዊ ጠቀሜታ አንፃር 25

2.1
ከውጭ የሚገባ ቴክኖሎጂ/ዘመናዊ አገልግሎት አሰጣጥ የሚተካ

መሆኑ
3

2.2 የሀብት ብክነትና ድግግሞሽ የሚቀንስ መሆኑ 5

2.3 በጥራት የላቀና በዋጋ ያነሰ መሆኑ 6

2.4
ኢኮኒሚያዊ ጠቀሜታ ያለውና የከተማው ስማርት ሲቲ ላይ

አስተዋጾ ያለው መሆኑ
4

2.5 ለመጠገንና እና ለአጠቃቀም ምቹና ቀላል መሆኑ 4

2.6
የተቋማት/ዜጎችን የመግዛትና የመጠቀም አቅምን ያገናዘበ

መሆኑ
3

3 ከአካባቢ ደህንነት/አረንጓዴ ልማት አንፃር 15

3.1 የአካባቢ ብክለትን የሚቀንስ መሆኑ 4

3.2
በአጠቃቀም ላይ የስራ ቦታ የጤናና የአካል ጉዳት የማያስከትል

መሆኑ (OHS)
3

3.3
የአካባቢውን የልማት ፀጋ መጠቀምና ለሀገር በቀል እውቀትና

ለመጠቀም የሚያስችል መሆኑ
3

3.5
ብሔራዊ ጥቅምና የደህንነት መረጃ ስርዓትን አደጋ

የማያስከትል መሆኑ
5

4 ከቴክኖሎጂ አንፃር 40

4.1 በእሴት ሰንሰለት ትንተና ችግሮችን ለይቶ የተነሳ መሆኑ 4

4.2 የአዋጭነት ትንተና የተዘጋጀለት መሆኑ 6

4.3
አሰራር ሰነድ (ንድፍ፣ ዝርዝር ንድፍ፣ የጥሬ ዕቃ ዝርዝርና

ልኬት) የያዘ መሆኑ
5

4.4 የጥሬ ዕቃ ስም ዝርዝር፣ ልኬትና ዋጋ) መቅረቡ 5

4.5 የአጠቃቀምናየኢንስታለሽን ሂደቱ ተቀምሮ የቀረበ መሆኑ 4

4.7 የናሙናና የጥራት ፍተሻ ሪፖርት መቅረቡ 7

4.8 ለአጠቃቀም ምቹና ቀላል መሆኑ 4

ተ.ቁ መስፈርት ክብደት የተሰጠ

4.9
የአገልግሎት ተቋማት አገልግሎት ማዘመን ማስቻሉን

ማረጋገጫ ሠነድ መቅረቡ
5

አጠቃላይ ውጤት 100

ያገኘው ደረጃ

